
Giachen Maissen
*  *  *  *  *  *  *  *  *  *  *  *  *  *  *
continuaziun intervesta

PUNTS: Ord ina retscherca dallas Punts eis ei seresultau che fetg

biaras Sursilvanas gnanc enconuschan tei. Co explicheschas ti quei?

Giachen Maissen: Hei man, tgei sai jeu tgi che vus haveis dumandau!
S'empos jeu sche vus meis e dumandeis tattas pli veglias che paun e
latg. Ed insumma: mintga femna vi jeu è gnanc enconuscher!

Punts pretenda che ti surdrovies las femnas – e quei senza prender

risguard sin sperditas – mo per cuntentar tes basegns sexuals.

Jeu sai buca con tschuf e pervers che ti patratgas, aber segir ei che
tut quellas femnas levan sezzas vegnir cuntentadas! Perquei ein ellas
vegnidas tier mei, perquei ch'ei san che jeu, il Giachen Maissen, sun
il sulet che vegn da cuntentar ellas sco ellas giavischan, sche ti sas
tgei che jeu manegel.

Lein crer quei! Per star tier il tema: cu has ti il senn da maridar?

Quei di ch'ei vegn ina cun las mesiras 90 – 60 – 90 – 60 savess ins for-
sa aunc ponderar da far quei pass.

90 – 60 – 90 – 60? Tgei manegias ti exact cul davos da 60?

60 foll fets milliuns, hei! En francs, dollars ni pfunds!

Priu il cass che ti seigies inaga pilver maridaus. Sas ti s'imaginar da

surprender certas funcziuns dall'educaziun, per exempel dad ir a

mupi cun tes pops?

Mupi? Ti manegias quei cheu nua che gailas mummas giuvnas s'en-
taupan mintga gievgia per far turnen cun ils pops? – Clar man, clar sai
jeu metter avon quei! Bein schizun, sche ti sas tgei che jeu manegel.

Engraziel Giachen d'haver priu peda per quella intervesta. 

Il disc dal mais: Stern + Frei 
*  *  *  *  *  *  *  *  *  *  *  *  *  *  *
da David Spinnler

Stern und Frei. Tja, tgi ha gia udì insatge da quels? Nagin! Ma ussa è
qua la schibetta "Stern + Frei" – e quella stuain nus tadlar! Geabain. 
Stern und Frei quai èn dus musicists or da la scena svizra: Adrian
Stern è musicist da studio e lavura per glieud sco Michael von der
Heide, per Kisha e per Hendrix-Cousins. Roland Frei è producent da
musica – el lavura en studios da musica cun bands sco Subzonic,
Lockstoff e Hendrix-Cousins. Stern und Frei – musica electronica -
musica ch’i na dess betg senza computers. Elements dals onns 20
vegnan magari preschentads en ina nova glisch. Ma Stern und Frei
traguttan era tut quai che plascha da las paradas da hits actualas. Tip
spezial: la chanzun "Ready for Judgement" – in toc che cuzza buna-
main 9 minutas, cun ina melodia engulada dad insanua. Nus pudes-
san far ina concurrenza: danunder han els engulà la melodia? – Ella
va uschia: la-la-la-I get ready for judgement-la la la... Insatgi avess
jau bunamain emblidà: quella dunna che chanta en in u l’auter toc –
quai è Gaby Krapf, per tgi che quai interessa.

Disc: Stern + Frei, Jaboo Records (Warner Switzerland)

La redacziun dal Battaporta preschenta mintga mais ina schibetta.

Grazia fitgun als schurnis cun ureglias grondas!

